Gjyqgtari Selim Kryeziu pérballet me
probleme té pasurisé dhe raport negativ
Pér figurén

Tre raste té dyshuara mitmarrje té pérshira né njé raport negativ té DSIK-sé dhe
problemet me pasuriné iu béné me dije gjyqtarit té Gjykatés sé Apelit té Shkodrés,
Selim Kryeziu nga KPK, ndérsa iu vu né dukje edhe mungesa e burimeve pér
pasuriné dhe disa mosdeklarime.

Autor: Vladimir Karaj | BIRN | Tirané

Gjygtari Selim Kryeziu pas seancés dégjimore me KPK. Foto: Vladimir Karaj

Gjyqgtari i Gjykatés sé Apelit t& Shkodrés, Selim Kryeziu u vu pérpara dy raporteve
negative nga institucionet ndihmése té procesit té vetingut, ndérsa né seancén e sé
enjtes Komisioni i Pavarur i Kualifikimit béri me dije se kishte konfirmuar disa nga
shkeljet e gjetura prej ILDKPKI-sé dhe DSIK-sé.

Seanca ndaj Kryeziut u kryesua nga Valbona Sanxhaktari, ndérsa relatore ishte
Etleda Ciftja dhe anétare e trupés, Xhensila Pine. Nw cilwsinw e vézhguesit
ndwrkombwtar ishte i pranishwm Theo Jacobs.

Selim Kryeziu e ka nisur karrierén né sistemin e drejtésisé né vitin 1998 si gjygtar né
Gjykatén e Librazhdit. Né vitin 2006, ai éshté eméruar inspektor prané Késhillit té
Larté té Drejtésisé, ndérsa né vitin 2012 u promovua si gjygtar né Gjykatén e Apelit
té Shkodrés.

Problemet e pasurisé

Ciftja vuri né dukje se Kryeziut i ishin gjetur disa probleme té pasurisé, pérfshi
mosjustifikimi i t& ardhurave té disa personave té lidhur né shumé 20 mijé euro, té
cilat i kishte marré hua. Ajo vuri né dukje se disa dokumente justifikuese pér
personat gé kishin dhéné huaté i pérkisnin njé kohe mé té voné se sa veté huaté.

Ciftja tha se analiza fianciare pér disa vite e nxirrte gjygtarin me bilanc negativ prej
rreth 5.6 milion lekésh. Ndérsa vuri né dukje se kishte njé séré mosdeklarimesh né
vite dhe disa deklarime té pasakta pérfshi deklarimin e njé cmimi mé té shtrejté pér
njé apartament té marré nga Enti Kombétar i Banesave né vitin 2000. Sipas
relatores apartamenti, 40 metra katroré né Librazhd ishte deklaruar 600 mijé leké,
ndérsa ishte bleré pér 437 mijé leké dhe gjyqtari e kishte shitur pas tre ditésh pér 1.4
milion leké&, ndérsa vuri né dyshim nése kérkesa pér strehim kishte gené legjitime
duke iu referuar faktit qé gjyqtari ishte bashképronar né apartamentin e prindérve.

Kryeziu gé béri njé rezyme té gjaté té punés sé tij dhe shkollimit tha se ishte i pastér
dhe kishte gené i paanshém e i drejté né puné. Ai pretendoi se té gjithé té aférmit
prej té ciléve kishte marré hua i kishin justifikuar pasurité, ndérsa tha se né
apartamentin e prindérve jetonte ai véllezérit e martuar dhe se vendimi pér t'i dhéné
shtépi ishte marré nga institucionet dhe kishte gené i drejté.

| pyetur nga vézhguesi Theo Jacobs pér etikén e veprimeve me apartamentin e
paré, Kryeziu kémbénguli se nuk kishte shkelje ndérsa tha se apartamentin ua kishte
shitur zaptuesve me ¢mimin gé ata e kishin kérkuar sepse nuk donte gé t'i nxirrte
jashté. Ai tha se nuk e dinte gé apartamenti kishte gené i zaptuar.

Por Jacobs e ironizoi veprimin e Kryeziut duke i théné se nuk mund té pretendonte
se kishte béré humanizém ndérsa e kishte shitur apartamentin tre heré mé shumé se
sa e kishte bleré.

Kryeziu ndérkohé kundérshtoi analizén financiare dhe i kérkoi KPK té merrte né
konsideraté njé raport nga kontabilisti i punésuar prej tij. Ai tha se shpezimet e
llogaritura nga ILDKPKI ishin mé té larta dhe se kishte béré jeté modeste. “Té vetmin
rast pushimi jashté vendit i kam béré né Turqi pasi fitova njé llotari nga kompania
Eagle Mobile”, tha Kryeziu.

Ciftja gé replikoi me té né kété pjesé tha se shpezimet e llogaritura ishin minimale
rreth 544 mijé leké né vit pér njé familje me katér anétaré dhe se burimi i llogarisé
ishte INSTAT.

Raporti i DSIK

Relatorja ndérkohé lexoi njé raport negativ nga DSIK. Raporti e akuzonte gjyqtarin
pér tre raste mitmarrje dhe pér pérfshirje aktive né korrupsion, ndérsa vlerésonte se
ai nuk ishte i pérshtatshém pér té vijuar detyrén.

Ciftja tha se akuzat e ngritura né raport dhe nga leximi i materialeve té klasifikuara,
trupa ishte bindur se raporti géndronte dhe i kishte kaluar gjyqtarit barrén e provés
pér kéto akuza.

Kryeziu i mohoi akuzat. Ai akuzoi njé cift prokurorésh se kishin sajuar ¢do gjé kundér
tij. Sipas tij njé prokuror i cili u dérgua nga KPK pér rikualifikim pér shkak té
problemeve té aftésive profesionale, kishte interesa personale, ndérsa tha se njé
nga akuzueset ishte kushurira e prokurorit.



Ai u mbrojt po ashtu me faktin gé ¢éshtja ndaj tij ishte pushuar nga Gjykata e
Posagme me argumentin se “fakti nuk ekziston”. | pyetur nga Jacobs mbi
vendimarrjen né njé prej ¢céshtjeve té dyshuara Kryeziu tha se ai dhe kolegét kishin
zbatuar ligjin dhe Kodin Penal.

Ndérkohé Ciftja vuri né dukje se probleme ishin gjetur edhe né vendimet e tij si
gjyqtar, né té cilat nuk ishte shénuar né fund e drejta e paléve pér ankim dhe koha
kur duhej té béhej ankimi.

Kryeziu tha se kjo kishte gené proceduré normale né Gjykatén e Apelit, ndérsa tha
se vendimet e tij ishin té miré arsyetuara.

